
A U R K I B I D E A

F SAILA:

Galderak:

—Galdera, 1/2009 Legean aipatutako klausula sozialen balorazio efektiboa zehazteko erregelamendu bat

egitearen nahitaezkotasunari buruzkoa. Samuel Caro Sádaba jaunak egina (2. or.).

—Galdera, jakiteko zer irizten dion Nafarroako Gobernuak Madrileko Auzitegi Nagusiak epai baten bidez

Industria Ministerioaren ebazpen bat deuseztatu izateari, Castejonen Hidrocantábricoren bigarren zentral

termiko bat paratzea baimentzen duena, Ion Erro Armendáriz jaunak egina (3. or.).

—Galdera, Castejonen zentral termiko batek funtzionatzeko emandako baimenak deusez deklaratzen dituen

epaia dela-eta Nafarroako Gobernuak eginen duenari buruzkoa. Txentxo Jiménez Hervas jaunak egina (3.

or.).

—Galdera, Nafarroan ekintzaileen proiektuei babesa emateko politikari buruzkoa. Foru Diputazioaren eran-

tzuna (4. or.).

—Galdera, Erronkariko herrigunean Ezka ibaian ur bizien ubidea egiteko proiektuari buruzkoa. Foru Dipu-

tazioaren erantzuna (8. or.).

G SAILA:

Txostenak, deialdiak eta Parlamentuko informazioa:

—Nafarroako Foru Komunitateko toki administrazioaren administrazio- eta eginkizun-berrantolamendua

aztertzeko lan-taldearen txostena. Toki Administrazioko Batzordeak onetsia (10. or.).

F saila:
GALDERAK

Galdera, 1/2009 Legean aipatutako klausula sozialen balorazio efektiboa

zehazteko erregelamendu bat egitearen nahitaezkotasunari buruzkoa.

SAMUEL CARO SÁDABA JAUNAK EGINA

Nafarroako Parlamentuko Mahaiak, 2011ko
otsailaren 14an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Samuel Caro Sádaba
jaunak aurkeztutako gaurkotasun handiko galdera,
1/2009 Legean aipatutako klausula sozialen balo-
razio efektiboa zehazteko erregelamendu bat egi-
tearen nahitaezkotasunari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2011ko otsailaren 14an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeari atxikitako foru parlamentari Samuel
Caro Sádabak gaurkotasun handiko ondoko gal-
dera egin du, Legebiltzarreko Erregelamenduan
xedatuaren babesean, otsailaren 19ko 1/2009
Legean aipatutako klausula sozialen balorazio

efektiboa zehazteko erregelamendu bat egitearen
nahitaezkotasunari buruz, Osoko Bilkuran ahoz
erantzuteko:

Nafarroako Kontratu Publikoei buruzko Foru
Legeko 51. artikulua aldatu zuen otsailaren 19ko
1/2009 Foru Legean ezarri zenez, Nafarroako
Gobernuak sei hilabeteko epean prestatu behar
zuen erregelamendu bat, foru lege honetan
zerrendatzen diren gizarte-klausulak baloratzeko
modurik objektiboena eta hoberena zehazteko.

Ohar garrantzitsu hori eginda, Socialistas del
Parlamento de Navarra parlamentu-taldeak ondo-
ko galdera egin du, Osoko Bilkuran ahoz erantzu-
teko:

• Zertan dira prestaketa-lanak,administrazio
publikoen, bere erakunde autonomoen eta bere
menpeko enpresa publikoen kontratuak esleitzeko
prozeduretako gizarte-klausulak arautze aldera
arestian aipatutako legearen alderdiak garatu
behar dituen erregelamendua egiteko?

Iruñean, 2011ko otsailaren 14an

Foru parlamentaria: Samuel Caro Sádaba

Galdera, jakiteko zer irizten dion Nafarroako Gobernuak Madrileko Auzi-

tegi Nagusiak epai baten bidez Industria Ministerioaren ebazpen bat

deuseztatu izateari, Castejonen Hidrocantábricoren bigarren zentral

termiko bat paratzea baimentzen duena.

ION ERRO ARMENDÁRIZ JAUNAK EGINA

Nafarroako Parlamentuko Mahaiak, 2011ko
otsailaren 14an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Ion Erro Armendáriz
jaunak aurkeztutako gaurkotasun handiko galdera,
honako hau jakitekoa: zer irizten dion Nafarroako
Gobernuak Madrileko Auzitegi Nagusiak epai
baten bidez Industria Ministerioaren ebazpen bat
deuseztatu izateari, Castejonen Hidrocantábrico-
ren bigarren zentral termiko bat paratzea baimen-
tzen duena.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2011ko otsailaren 14an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko eledun Ion
Erro Armendárizek, Nafarroako Parlamentuko
Erregelamenduan xedatuaren babesean, gaurko-
tasuneko ondoko ahozko galdera aurkeztu du,
hurrengo Osoko Bilkuran erantzuteko:

Madrileko Auzitegi Nagusiak epai baten bidez
deuseztatu du Industria Ministerioaren ebazpen
bat, Castejónen Hidrocantábricoren bigarren zen-
tral termiko bat paratzea baimentzen zuena. Zer
irizten dio horri Nafarroako Gobernuak?

Iruñean, 2011ko otsailaren 14an

Foru parlamentaria: Ion Erro Armendáriz

Galdera, Castejonen zentral termiko batek funtzionatzeko emandako bai-

menak deusez deklaratzen dituen epaia dela-eta Nafarroako Gober-

nuak eginen duenari buruzkoa.

TXENTXO JIMÉNEZ HERVAS JAUNAK EGINA

Nafarroako Parlamentuko Mahaiak, 2011ko
otsailaren 14an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Txentxo Jiménez Her-
vas jaunak aurkeztutako gaurkotasun handiko gal-
dera, Castejonen zentral termiko batek funtziona-
tzeko emandako baimenak deusez deklaratzen
dituen epaia dela-eta Nafarroako Gobernuak egi-
nen duenari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Hurrengo Osoko Bilkuran izapidetzea.

Iruñean, 2011ko otsailaren 14an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko Txentxo Jimé-
nez Hervas jaunak, Legebiltzarreko Erregelamen-
duan xedatuarekin bat, gaurkotasun handiko
ondoko galdera aurkeztu du, Nafarroako Gobernu-
ak otsailaren 17ko Osoko Bilkuran ahoz erantzun
dezan:

Nafarroako Gobernuak zer eginen du Castejo-
nen zentral termiko batek funtzionatzeko emanda-
ko baimenak deusez deklaratzen dituen epaiari
dagokionez?

Iruñean, 2011ko otsailaren 14an

Foru parlamentaria: Txentxo Jiménez Hervas

Galdera, Nafarroan ekintzaileen proiektuei babesa emateko politikari

buruzkoa.

FORU DIPUTAZIOAREN ERANTZUNA

José Ángel Agirrebengoa Imaz jaunak galdera
egin du Nafarroan ekintzaileen proiektuei babesa
emateko politikari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko uztailaren 2ko 76.
Nafarroako Parlamentuko Aldizkari Ofizialean.

Iruñean, 2010eko abuztuaren 3an

Lehendakaria: Elena Torres Miranda

ERANTZUNA

Nafarroa Bai parlamentu-taldeko foru parla-
mentari José Ángel Agirrebengoa Imaz jaunak gal-
dera egin du ekintzaileen proiektuei babesa ema-
teko politikari buruz (PES-591/09). Hona hemen
Berrikuntza, Enpresa eta Enpleguko kontseilaria-
ren erantzuna:

Nafarroako Gobernuko Berrikuntza, Enpresa
eta Enpleguko Departamentuaren eginkizun nagu-
sia da sustatzea, bere jardueraren bidez, egokiak
diren baldintza ekonomiko, tekniko, soziolaboral
eta segurtasunekoak Nafarroako Foru Komunita-
teko ekintzaileek eta enpresak gara daitezen
modu lehiakorrean, modu orekatuan eta iraunko-
rrean sektoreei eta lurraldeari dagokienez, eta,
hala, enplegua, aberastasuna eta bizi-kalitatea sor
dezaten erkidegoarentzat. Ekintzailea ulertzen
dugu, beraz, Nafarroaren aurrerabiderako elemen-
tu erabakigarri gisa, jarduera ekonomikoa eta
enplegua sortzen laguntzen baitu.

Nafarroako Enplegu Zerbitzua eta CEIN ditu
Nafarroako Gobernuak ekintzaileei laguntzeko
egitura nagusiak, eta ez da ahaztu behar, halaber,
Enpresa Zuzendaritza Nagusia, zeina enpresa-
sektorea eta bereziki industriala bultzatzen saia-
tzen baita.

NAFARROAKO ENPLEGU ZERBITZUA

Nafarroako Enplegu Zerbitzuak hiru bide ditu
funtsean ekintzailetza babesteko: autoenplegura-
ko laguntzak, garapenerako toki-eragileak eta
lanerako orientazio zerbitzua.

Autoenplegurako laguntzak, oro har, autono-
moentzat dira; 2009an, arlo horretan emaniko
laguntzek 1,4 milioi egin zuten. Dauden dirulagun-

tza-lerroak honakoak dira: autonomo izateko mai-
legu hobaridunak, enplegua sortzeko laguntzak
autonomoentzat, laguntza teknikorako dirulagun-
tzak autonomoentzat eta prestakuntzarako dirula-
guntzak autonomoentzat.

Toki garapeneko eragileak kontratatzeko dau-
den laguntzek, hala toki entitateentzakoek nola
eskualde-garapenerako agentzientzakoek, helbu-
ru nagusi dute ekintzailetza bultzatzea eremu hori-
etan. 2010eko deialdian, honako udalei eman zaiz-
kie laguntzak: Los Arcos, Zizur Nagusia, Lodosa,
Kaseda, Antsoain, Lizarra, Cintruénigo, Lekunbe-
rri, Tutera eta Barañain. Eta beste entitate hauei
ere bai: Eder Partzuergoa, Erdialdeko Partzuer-
goa, Erdialdeko Toki Ekintzako Taldeak, Teder
Elkartea, Dédalo Partzuergoa, eta Ablitas, Barillas,
Monteagudo eta Tulebras biltzen dituen udal elkar-
tea.2010ean, guztira, 35 toki-garapeneko eragile
kontratatu dira Nafarroako Enplegu Zerbitzuak
emaniko laguntzen bidez. Kontzeptu hori dela-eta
emaniko laguntzek 800.878,2 euro egiten dute
guztira.

Nafarroako Enplegu Zerbitzuak, gainera, bere
lanerako orientaziorako zerbitzuan, lana bilatzeko
tresna informatiko bat du, autoenplegurako berari-
azko atal bat duena. Informazio eta Orientazio
Profesionaleko Nafarroako Sarea du izena, eta
zerbitzuok eskaintzen ditu:

• Zer da autoenplegua?

• Zergatik ekin?

• Nor da ekintzaile? / Beste batzuk ere egin
dute

• ................ ekitean, zein izan ohi dira akats
nagusiak?

Negoziorako ideiak

• Ideien bilaketa

• Nola aukeratuko dut nire ideia?

• Esperientzia batzuk (Existitzen diren negozio-
ak)

Abian jartzea

• Enpresa plana

• Abian jartzeko tramiteak

• Finantzaketa eta laguntzak



• Enpresaren / negozioaren kudeaketan kontu-
an izan beharreko alderdiak

Enpresaren kontsolidazioa

• Prestakuntzako ekintzak

• Ekitaldiak

• Problema ohikoenak

• Araudia

• Elkarteak

Nafarroako Enplegu Zerbitzua autoenplegua
babesten duten beste entitate batzuekin ere ari-
tzen da lankidetzan (CEIN alde batera utzita); hau-
ekin, esate baterako: Nafarroako Merkataritza eta
Industria Ganbera, Nafarroako Lan Enpresen
Elkartea eta hurrengo garapen agentziak: Nafarro-
ako mendialdean, Cederna Garalur elkartea; Nafa-
rroako Erriberan, Eder Partzuergoa; Estellerrian,
Teder Elkartea; eta Nafarroako Erdialdean, Erdial-
dearen Garapenerako Partzuergoa.

CEIN

Bestalde, Nafarroako Gobernuak, Nafarroako
ehun ekomomiko-industriala kontsolidatze eta
dibertsifikatze aldera, CEIN du enpresa txiki eta
ertainen (ETE) eta ekintzaileen zerbitzurako.

Nafarroan enpresa bat sortu nahi duten pertso-
na ekintzaileek arrakastarako bermea izan dezate-
la: hori da CEINen helburu nagusia. CEINek
enpresaren sorrerarekin zerikusia duen orotan
ematen du aholku, eta proiektuaren bideragarrita-
suna ebaluatzen eta enpresa-plana prestatzen ere
laguntzen du. Gainera, prestakuntza-ibilbide bat
ere badu, enfoke praktikoa duena eta ekintzailea-
ren beharretara egokitua. Berritzaileak diren
enpresa-proiektuei eskura jartzen zaizkie bai
finantzaketa, bai eta, batzuetan, espazio fisikoak
ere. CEINek, plantillan, ekintzailetza erraztea egin-
kizun duten 90 profesional inguru ditu.

Pertsona ekintzaileei laguntzen aritzeko egitura
honakoek osatzen dute:

1. Prestakuntza eta enpresen sorrera. Teknikari-
ek honako eginkizunak betetzen dituzte, besteak
beste: taldeentzako hitzaldiak, enpresen sorrerari
buruzko oinarrizko alderdien gainekoak; ekintzaile-
ak izanen direnentzako aholkularitza indibidualiza-
tua; tutoretza, negozio-plana prestatzeari eta
enpresaren sorrera-prozesuari dagokionez, bai eta
prestakuntza-ibilbide baten diseinuari, plangintzari
eta preskripzioari dagokionez (zenbait prestakun-

tza ezberdin ere ematen dira), eta metodologia eta
tresna berrien prestaketan ere lan egiten dute,
kalitatezko eta puntako zerbitzua eskaintzeko.

Iruñeko Udaleko Enpresak Sustatzeko Zerbi-
tzuak, zeina CEINek kudeatzen baitu, ekintzaileei
laguntzeko zerbitzuak ere eskaintzen ditu; arreta
bereziz tratatzen dira merkataritzaren sektorea eta
ostalaritzarena.

2. Oinarri teknologikoko enpresak: teknikariek
egiten dituzte eginkizunok; unibertsitate eta zentro
teknologikoekiko lankidetza, enpresa bihurtzeko
gai diren jakintzen eta teknologien detekzioan;
negozio-ereduaren zehaztapena, ikertzaileekin,
teknologoekin eta ekintzaileekin; lankidetza aditu-
en kontratazioan, erkatu ahal izateko teknologia,
merkatu-azterlanak, etab.; tutoretza, enpresa pla-
naren prestaketan.

3. Finantzaketa: ekintzaileen lan-taldeei lagun-
tzea enpresa abian jartzeko finantzaketaren bila-
ketan; babesa ematea, Enisa eta Neotec moduko
tresna nazionalen finantzaketa lortu ahal izateko;
proiektu diferentzialen kasuan, Abiarazteko Kapital
Funtsean aurkeztea (18.000 € bitarteko maileguak,
interesik gabe); 40 urte baino gutxiagoko gazteek
kudeatutako proiektu diferentzialen kasuan, Funts
Gaztean aurkeztea (kapital-partaidetza eta maile-
gu partizipatiboak, 150.000 € bitarte); proiektu
berritzaileen kasuan, bereziki teknologiakoak badi-
ra, Start Up Capital Navarra sozietateari aurkeztea
(kapital-partaidetza, 400.000 € bitarte).

Nafarroako Enplegu Zerbitzuarekin eta CEINe-
kin kontaktuan jartzen diren ekintzaileen lankide-
tza-proiektuak honakoak dira, besteak beste:

• Celcein proiektua: enpresa-komunitatea.

• Empléate proiektua: Nafarroan zailtasun
gehien dituzten taldeengan espiritu ekintzailea
sustatzea.

• Emprendedores/as proiektua: enpresa bihur-
tutako ideiak.

• Empresa en Marcha proiektua: sortu berriak
diren enpresentzako laguntza, kontsolida daitezen

B/ CEIN sozietate publikoak 2009an izaniko
aurrekontuak 6,3 milioi euro egin zuen.

C/ Taulak erantsi dira.

Iruñean, 2010eko uztailaren 30ean

Berrikuntza, Enpresa eta Enplegu kontseilaria:
José María Roig Aldasoro

Galdera, Erronkariko herrigunean Ezka ibaian ur bizien ubidea egiteko

proiektuari buruzkoa.

FORU DIPUTAZIOAREN ERANTZUNA

Aitor Etxarri Pellejero jaunak galdera egin du
Erronkariko herrigunean Ezka ibaian ur bizien ubi-
dea egiteko proiektuari buruz.

Legebiltzarreko Erregelamenduko 113.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera argitaratu zen 2010eko uztailaren 2ko 76.
Nafarroako Parlamentuko Aldizkari Ofizialean.

Iruñean, 2010eko abuztuaren 5ean

Lehendakaria: Elena Torres Miranda

Landa Garapeneko eta Ingurumeneko

kontseilariaren erantzuna

Nafarroa Bai parlamentu-taldeari atxikitako
foru parlamentari Aitor Etxarri Pellejero jaunak gal-
dera egin du Ezka ibaian, Erronkariko herrigunean
hain zuzen, ur bizien ubidea egiteko zegoen
proiektuari buruz (PES-590). Hona hemen Landa
Garapeneko eta Ingurumeneko kontseilariaren
erantzuna:

Ingurumenaren Kalitate Zerbitzuko zuzendaria-
ren ekainaren 30eko 318/2008 Ebazpenaren
bidez, ingurumen-ukipenetarako baimena eman
zitzaion Ezka ibaian ur-amiletarako ubide bat egi-
teko proiektuari; ubidea Erronkariko herrigunean
bertan jartzekoa zen, eta Erronkari Ibarreko Bat-
zar Nagusiak sustatu baitzuen.

Uneotan, proiektuaren exekuzioa hasi gabe
dago, eta ez dago argi sustatzaileak zer asmo
dituen etorkizunerako.

Hori jakinarazten dut Parlamentuko Erregela-
menduaren 192. artikuluan xedatutakoa betez.

Iruñean, 2010eko uztailaren 26an

Landa Garapeneko eta Ingurumeneko kontsei-
laria: Begoña Sanzberro Iturriria

Familia, Gazteria, Kirol eta Gizarte Gaietako

kontseilariaren erantzuna

Nafarroa Bai parlamentu-taldeari atxikitako
foru parlamentari Aitor Etxarri Pellejero jaunak gal-
dera egin du jakiteko zertan den Ezka ibaian,
Erronkariko herrigunean hain zuzen, ur bizien ubi-
dea egiteko zegoen proiektua, zeina Erronkari Iba-
rreko Batzar Nagusiak sustatu baitzuen (PES 590-

10). Hona Familia, Gazteria, Kirol eta Gizarte
Gaietako kontseilariaren erantzuna:

Hasteko, eta beste ezeren aurretik, aipatu
behar da Erronkari Ibarreko Batzar Nagusiak,
mugaz gaindiko proiektu baten bidez, Ezka ibaian,
Erronkari herrian zehazki, piraguismoko ubide bat
eraikitzea proposatu zuela; aurrekontua 239.271
eurokoa zen. Ubidearen exekuzioa, Europako
INTERREG kooperazio-programaren barruan
zegoen, eta aurrekontuaren erdia Europako funt-
sen bidez finatzekoa zen.

Proiektuaren helburua zen, batetik, Aspeko
haranean, Esquit-eko eta Bedous-eko zubien arte-
an, 5 kilometroko ibai-zati bat egokitzea nabiga-
ziorako, bereziki piraguismoa egiten ikasteko, eta,
bestetik, Ezka ibaiaren zati bat egokitzea, Erron-
kariko herrigunean bertan, ur-amiletako piraguis-
morako eta raftingerako baliatzeko.

Nafarroako Kirol eta Gazteriaren Institutuari
proiektua interesgarria gertatzen zitzaion (garai
hartan, institutu hori zen eskumena zuen erakun-
de autonomoa); izan ere, Nafarroan, gaur egun, ez
dago piraguismoko ubiderik, eta hautatutako
lekua, gainera, horrelako azpiegitura bat egiteko
Nafarroan dagoen leku bakarra da. Horiek horrela,
ubidea eraikitzeko beharrezkoak ziren jarduketak
jarri ziren abian.

Horrela, Nafarroako Gobernuaren 2006ko
abuztuaren 16ko akordioaren bidez, baimena
eman zitzaion Nafarroako Kirol eta Gazteriaren
Institutuari dirulaguntza bat eman ziezaion Erron-
kari Ibarreko Batzar Nagusiari, aipatutako ubide
hori egiteko; dirulaguntza 119.635 eurokoa zen
(gogora bedi Europar Batasunak kofinantzatutako
proiektu bat zela).

Gero, Nafarroako Kirol eta Gazteriaren Institu-
tuko zuzendari kudeatzailearen abenduaren 1eko
761/2006 Ebazpenaz, onespena eman zitzaion
dirulaguntzari –aipatutako zenbatekoarekin– bai
eta dirulaguntza hori arautu behar zuen lankidetza
hitzarmenari ere. Ebazpen horren xedapenetan, 1.
idatz-zatiko d) letran hain zuzen, dirulaguntzaren
hartzaile izatekoa zen entitateari honako agiriak
aurkeztea exijitzen zitzaion: lehenik, Ebroko Kon-
federazio Hidrografikoaren baimena aurreikusitako
obrak exekutatzeko; bigarrenik, Ingurumen, Lurral-
dearen Antolamendu eta Etxebizitza Departamen-
tuaren baimena, hori ere aurreikusitako obrak exe-
kutatzeko.



2008ko azaroaren 27an, Erronkari Ibarreko
Batzar Nagusiko buruak idazki bat igorri zion, non
adierazten baitzion eskuratua zutela Ingurumen
Departamentuaren baimena obra exekutatzeko,
eta dokumentazioa igorrita zegoela Ebroko Konfe-
derazio Hidrografikora, Konfederazioaren baimena
ere eskuratze aldera. Hala ere, Konfederazioak ez
zuenez erantzun, eta obra exekutatzeko Interreg
programan ezarritako epea pasatua zenez, jakina-
razten zuen Erronkari Ibarreko Batzar Nagusiak
uko egiten ziola emaniko dirulaguntza kobratzeari.

Hori ikusita, Nafarroako Kirol eta Gazteriaren
Institutuko zuzendari kudeatzaileak 856/2008
Ebazpena eman zuen abenduaren 29an, non uko
egitea onartu eta amaitutzat jo zuen Ezka ibaian
piraguismoko ubide bat eraikitzeko dirulaguntza
emateko prozedura.

Iruñean, 2010eko abuztuaren 4an

Familia, Gazteria, Kirol eta Gizarte Gaietako
kontseilaria: María Isabel García Malo

G saila:
TXOSTENAK, DEIALDIAK ETA PARLAMENTUKO INFORMAZIOA

Txostena, Nafarroako Foru Komunitateko toki administrazioaren admi-

nistrazio- eta eginkizun-berrantolamendua aztertzeko lan-taldearena.

TOKI ADMINISTRAZIOKO BATZORDEAK ONETSIA

Legebiltzarreko Erregelamenduko 113.1 artiku-
luan xedatua betez, agintzen da Nafarroako Parla-
mentuko Aldizkari Ofizialean argitara dadin Toki
Administrazioko Batzordeak 2011ko otsailaren 2an
onetsitako txostena, Nafarroako Foru Komunitateko
Toki administrazioaren administrazio- eta eginkizun-
berrantolamenduari buruzko lan-taldeak eginikoa.

Iruñean, 2011ko otsailaren 3an

Lehendakaria: Elena Torres Miranda

Txostena, Nafarroako Foru Komuni-

tateko toki administrazioaren admi-

nistrazio- eta eginkizun-berrantola-

mendua aztertzeko lan-taldearena

Nafarroako Parlamentuko Toki Administrazioko
Batzordeak 2009ko martxoaren 17an egindako bil-
kuran erabaki zuen lan-talde bat eratzea, Nafarro-
ako Foru Komunitateko Toki Administrazioaren
administrazio- eta eginkizun-berrantolamenduari
buruzko txosten bat egin zezan.

Erabaki hura betearazte aldera, 2009ko apirila-
ren 20an eratu zen lan-taldea, zeinak ondoko
kideak izan baititu:

Jerónimo Gómez Ortigosa jauna (UPN).

Ordezkoa: Luis Valero Erro jauna.

Txentxo Jiménez Hervas jauna (NA BAI).

Ordezkoa: Aitor Etxarri Pellejero jauna.

José Luis Izco Biarge jauna (SPN).

Ordezkoa: Amanda Acedo Suberbiola andrea.

José Andrés Burguete Torres jauna (CDN).

Ordezkoa: Juan Cruz Alli Aranguren jauna.

Ana Figueras Castellano andrea (NEB).

Ordezkoa: Ion Erro Armendáriz jauna.

Lan-taldea eratzeko bilkuran Socialistas del
Parlamento de Navarra parlamentu-taldeko José
Luis Izco Biarge jauna hautatu zen lehendakari,
eta Unión del Pueblo Navarro parlamentu-taldeko
Jerónimo Gómez Ortigosa jauna, berriz, lehenda-
kariorde. Nekane Iriarte Amigot andrea lan-taldeko
idazkari lanetan aritu da.

Lan-taldea 2009an eta 2010ean zehar elkartu
da, eta ondokoen ordezkariak agertu dira bertan:
Toki Administrazioko Departamentua, Lurraldea-
ren Antolamendu eta Etxebizitza Departamentua,
EIN S.L., AFI Consultores, Nafarroako Udal eta
Kontzejuen Federazioa, Pedro Martínez Pallarés
jauna (Zaragoza), Comptos Ganberako lehenda-
karia, Nafarroako Foru Komunitateko Arartekoa,
Iruñerriko Mankomunitatea, Erriberako Hondakin
Solidoen Mankomunitatea, Jurramendiko Manko-
munitatea, Kodesko Administrazio Zerbitzuen
Mankomunitatea, Antsoain, Berriozar, Berriobeiti,
Itza eta Txulapaingo Gizarte Zerbitzuen Manko-
munitatea, Goi Erriberako Kirol Mankomunitatea,
Antzin-Ameskoako Gizarte Zerbitzu Oinarrizkoen
Mankomunitatea, Erronkari Ibarreko Batzarrea,
Aezkoa Ibarreko Batzarre Nagusia, Baztango
Udala, Zaraitzu Ibarreko Batzarrea, Sakanako
Mankomunitatea, Iruñeko Udala, Iruñerriko, Aran-
gurengo, Burlatako, Berriozarko eta Zizur Zendea-
ko udaletako ordezkariak, eta Nafarroako toki
administrazioko idazkarien, kontu-hartzaileen eta
diruzainen elkargo ofiziala. Horiek denek aztergai
izan den gaiari buruzko proposamenak eta balora-
zioak egin dituzte lan-taldeko kideen aurrean.

Parte-hartze horiek ikusita eta kontuan hartuta
parlamentu-taldeen ordezkariek eztabaidarako
aurkeztu dituzten dokumentuak, lan-taldeko kide-
ek aho batez erabaki dute txostenean ondoko pro-
posamenak jasotzea, salbu eta Foru Lege proiek-
tua aurkezteko epeari dagokionez eta eskualdeen,
mankomunitateen edo bestelako udalez gaindiko
entitateen eskumenei dagokienez, Unión del Pue-



blo Navarro parlamentu-taldearen ordezkariak
horri buruzko bi boto partikular aurkeztu baititu:

HOBEKUNTZAK

1. Nafarroako Gobernuari eskatzea Foru Lege
proiektu bat egin dezan, Nafarroako toki entitateen
egitura antolatzeko mapa bat jasoko duena, ondo-
ko egitura-mailekin: kontzejuak, udalak, adminis-
trazio-zerbitzuetarako elkarteak eta eskualdeak,
mankomunitateak edo udalez gaindiko bestelako
entitate batzuk. Foru Lege proiektuak unean uneko
aldaketetarako tresnak jasoko ditu, entitate mota
bakoitzaren eskumenak arautuko ditu, salbu eta
udalenak, eta horiek borondatez eta nahitaez
ezartzeko epeak ezarriko ditu.

Foru Lege proiektua legegintzaldi honetan
Legebiltzarra desegin baino lehen aurkeztuko da
Parlamentuan.

Mapa taxutzean ondoko printzipioak hartuko
dira kontuan:

– Subsidiariotasuna: ahalmenaren eta gertuta-
sunaren karietara toki esparrutik hobeki eman dai-
tezkeen eskumenak bereganatuko dituzte udalek.
Eskualdeek, mankomunitateek edo entitate balio-
kideek udalez gaindiko esparrua behar duten
eskumenen kudeaketa bereganatu beharko dute.

– Eskumenen argitasuna: Eskumen osoen eta
foru nahiz toki administrazioek partekatutako esku-
menen esparrua ezarriko da.

– Finantza-nahikotasuna: esleitutako eginkizu-
nak bete ahal izateko adina baliabide ziurtatuko
zaie toki entitateei. Ezinbestekoa da eskumenen
egiazko kostua kontabilizatzea, hori baita, eta ez
hori baino gutxiago, beste administrazio batzueta-
ko transferentziengatik jaso beharreko zenbateko-
ak ezartzeko kostua.

– Solidaritatea: Uste dugu herritar guztiek izan
behar dituztela ziurtatuta prestazio berberak eta
zerbitzu publiko berberak, alde batera utzita zein
udaletan duten bizilekua.

2. Udalak dauden bezala geratuko dira, parte
hartzen duten elkartze-prozesuek soilik eraginda.

3. Administrazio-zerbitzuen elkarteak boronda-
tez sortuko dira hiru urteko epean, eta hortik
aurrera nahitaez eratuko dira.

Elkarteak borondatez eratzea bultzatuko eta
sustatuko da, toki mapan jasotako irizpideei jarrai-
kiz.

4. Haien eskumenak zehazten dituen foru lege
bidez sortzen diren udalez gaindiko bestelako enti-
tateei, mankomunitateei edo eskualdeei tokiko

lurralde-entitateen ahalmen guztiak esleituko zaiz-
kie, tributu arlokoa barne. Haien gobernu-organo
nagusia zeharkako osaketa bidezkoa izanen da,
udal hauteskundeetako emaitzak kontuan hartuta;
araubide komuneko diputazio probintzialen siste-
maren analogoa erabiliko da, halako moduz non
beren esparruan ordezkaritza lortu duten hauta-
gaitzen ordezkaritza proportzionala izanen baitute.
Ondoko eskumenak izanen dituzte gutxienez ere:
ingurumena; lurraldearen antolamendua eta plane-
amendua; uraren ziklo integrala; hiri hondakin soli-
doen bilketa eta tratamendua; gizarte politikak eta
berdintasun arlokoak; osasuna eta osasungarrita-
sun publikoa; hezkuntza; kultura eta kirolak, eta
garraio publikoa, trafikoa eta hiritarren segurtasu-
na. Hori guztia ez da eragozpen izanen horiek
osatzen dituzten udalek, mankomunitateek edo
udalez gaindiko bestelako entitateek beste batzuk
ere eskuordetzeko haiei. Eskualdeak, mankomuni-
tateak edo entitate baliokideak foru lege bidez era-
tzeak berekin ekarriko du esparru horretarako dau-
den udalez gaindiko entitateak desagertzea, haien
eskumenak eta giza baliabideak nahiz baliabide
materialak bere gain hartuta. Udalez gaindiko
maparen diseinua parte-hartze prozesu baten
bidez eginen da, halako moduan non udalek iritzia
eman ahalko baitute atxiki beharreko eskualdeari
buruz. Nafarroako Lurralde Estrategiako eremuen
mapatik abiatuta eta zortzi urteko gehieneko
epean betiere, sortuta egon beharko dute eskual-
deek, mankomunitateek edo udalez gaindiko bes-
telako entitateek.

5. Kontzejuen egungo eskumenak, kudeaketa-
ahalmen handiagoa eskatzen badute, udalei
berresleituko zaizkie, eta kontzejuek beretzat gor-
deko dituzte beren identitatearekin lotutakoak (fes-
tak eta artxiboak) eta beren ondarearen aprobe-
txamenduarekin lotutakoak.

6. Toki ogasunen finantzaketari buruzko lege-
irizpideak berrikusiko dira, eta bereizi eginen dira
borondatezko udalartekotasunaren sustapenera
bideratutakoak eta kudeaketa-adierazleen bete-
tzea kontuan hartuta taxututakoak, adierazle hori-
ek eskumen-erabileraren arabera eta garatzen
diren lurralde-esparruaren arabera bereizita.

7. Iruñerrian ezarri beharreko entitateari dago-
kionez, eutsi egin beharko zaio bere organoak
zeharkako osaketa bidez eratzeko moduari. Entita-
tea arautzeko onesten den berariazko foru lege
batean erabakiko da bere izena. Ondoko eskume-
nak har litzake bere gain:

• Toki publikoetako segurtasuna.

• Ibilgailuen eta pertsonen joan-etorrien antola-
mendua eta mugikortasuna bide publikoetan.

• Udalez gaindiko hirigintza antolamendua eta
plangintza.

• Udalez gaindiko intereseko parkeak.

• Ingurugiroaren babesa.

• Merkatuak, hiltegiak, azokak eta erabiltzaile-
en eta kontsumitzaileen babesa. Herri-osasunga-
rritasunaren babesa.

• Oinarrizko osasun-laguntzaren kudeaketan
parte hartzea.

• Udalez gaindiko hilerriak eta hileta zerbitzuak.

• Gizarte-politikak, berdintasun-politikak eta
gizarte-sustapena eta gizarteratzea.

• Uraren ziklo integrala.

• Hiri-hondakin solidoak bildu eta tratatzea.

• Bideak garbitzea.

• Bidaiarientzako herri-garraioa

• Udalez gaindiko kultur eta kirol jarduerak edo
instalazioak eta aisialdia.

• Hezkuntza-administrazioak irakaskuntzaren
programazioan parte hartzea.

Iruñean, 2010eko azaroaren 3an

Lan-taldeko Lehendakaria: José Luis Izco Biarge

Eranskina

Boto partikularrak, Jerónimo Gómez Ortigosa
jaunak Toki Administrazioaren administrazio- eta
eginkizun-berrantolamenduari buruzko 2010eko
azaroaren 3ko txostenari aurkeztuak.

1. Txostenetik ondokoa kentzea: “Foru Lege
proiektua legegintzaldi honetan Legebiltzarra
desegin baino lehen aurkeztuko da Parlamentuan”.

2. Toki entitateek transferitzea erabakitako
eskumenak izanen dituzte txostenean aipatzen
diren eskualde, mankomunitate do udalez gaindiko
entitateek.

Iruñean, 2010eko azaroaren 3an

Foru parlamentaria: Jerónimo Gómez Ortigosa
(UPN parlamentu-taldea)

